পাটুরিয়া-দৌলতদিয়া নৌ-রুটে ফেরি চলাচল বন্ধ
ঘন কুয়াশার কারণে পাটুরিয়া-দৌলতদিয়া নৌ-রুটে ফেরি চলাচল বন্ধ রয়েছে। সোমবার রাত সাড়ে আটটা থেকে ফেরি চলাচল বন্ধ রেখেছেন ঘাট কর্তৃপক্ষ। 

এদিন রাতে মাঝ পদ্মায় যানবাহনসহ ৫টি ফেরি আটকা পড়েছে। ফেরি চলাচল বন্ধ থাকায় উভয় ঘাটে পারের অপেক্ষায় রয়েছে শত শত যানবাহন। এতে  প্রচণ্ড কুয়াশা আর শীতের মধ্য চরম দুর্ভোগে পড়েছে সাধারণ যাত্রীরা।
বিআইডাব্লিউটি সূত্র জানায়, রাত আটটার পর থেকে ঘন কুয়াশার কারণে ফগ লাইটে নিকটবর্তী কোন কিছুই দেখা যাচ্ছিল না। দুর্ঘটনা এড়াতে তাই ফেরি চলাচল বন্ধ রাখা হয়েছে। কুয়াশা কেটে গেলে পুনরায় ফেরি চলাচল স্বাভাবিক হবে।

